
「齡距離的愛」— 科技拉近跨代距離  

數碼工具係一座連繫長幼嘅橋樑，可以拉近人與人之間嘅距離。中電以
「齡距離的愛」為主題，鼓勵跨世代共融同關愛，由每個屋企開始，協助長
者融入數碼生活，享受中電App 帶嚟嘅便利。

作為最貼心嘅家人，你可以做「e 三步」教屋企長者善用中電 App，解鎖
智能生活！  

1.下載中電 App 
喺手機應用程式商店入面下載中電App。 

2.啟動中電 One 賬戶   
幫長者啟動賬戶之後，為老友記設定大字體模式，體驗簡單清晰嘅介
面。仲可以教佢哋查看每日或每小時嘅用電量同埋電費賬單，亦可以透
過「聯繫賬戶」功能一齊監察用電狀況，點樣更有效慳電都可以有商有
量，由日常生活建立溝通習慣。 

3.激活「度度賞」賬戶 
開通「度度賞」賬戶之後，可以參與社區活動，提升生活樂趣；亦可
以同長者一齊探索「綠加+Fun」小遊戲，鍛鍊腦筋之餘，邊玩邊累積
「度度分」，連同慳電所得嘅「度度分」，用嚟兌換超市禮券或者生活
用品。

今年4月，中電同樂智協會嘅朋友一齊嚟到新西蘭有機農莊，喺大自然
懷抱中歡度一個別具意義嘅復活節。活動當日，大家漫步農莊，親身探
索大自然，並揀選各式天然食材，親手製作屬於自己嘅春日薄餅。今次
活動，唔少人發揮創意，喺餅底塗上紅蘿蔔泥，又試咗紅黃椒絲、車厘
茄、迷迭香等食材，獨特嘅風味薄餅絕對令人食過翻尋味！

適逢活動當日亦係兒童節，我哋同智障人士家庭一齊玩遊戲，充分感受
共融嘅歡樂。雖然當日遇上大雨，但主辦方都因應天氣作出場地調整，
靈活安排活動位置，確保每位參加者都感到舒適安心。過程中，參加者
之間互相照應，特別細心關顧樂智協會朋友嘅需要，令活動即使喺雨中
依然順利進行。呢份細膩而真摯嘅關顧，正正體現咗活動背後嘅核心價
值——關懷、同理心同共融精神，為今個春日留下咗一段溫柔而有力量
嘅回憶。 

#階段一 2026年4月10日至5月31日

#階段二 2026年6月1日至7月31日

推廣期 2026年4月1日至12月31日

想交電費時賺到優惠，BoC Pay+就啱晒你，優惠最多更高達HK$110*㗎，
今次繼續由ePay仔介紹畀大家啦！ 

喺推廣期內用BoC Pay+交電費，每個階段內#累計付款滿HK$1,000元，可
獲HK$20電子優惠券。推廣期將會分以下兩個階段進行，每位客戶喺每個
階段最多可獲電子優惠券1次，連續交兩期電費可獲總值HK$40優惠券添！ 

客戶如果係首次用BoC Pay+繳費，賬單每筆滿港幣100元，可額外獲
HK$20電子優惠券！ 

全新註冊或升級至BoC Pay+嘅客戶更可再獲HK$50迎新優惠券，換言之
以上成功申請同繳費嘅新客戶可以賺取總值HK$110嘅優惠券㗎！

*優惠須受條款及細則約束。

又到梅雨天，想盡快令洗完嘅衫乾返晒，一部運作良好嘅乾衣機就好緊
要。乾衣機屬於高耗電量嘅電器，想知點先可以用得夠慳電，就要參考
以下貼士啦。 

使用前先進行脫水 
喺使用乾衣機之前，先將洗好嘅衣物喺洗衣機入面採用高速旋轉嘅脫水
程序脫水，再放入乾衣機烘乾。衣物入面嘅含水量愈少，乾衣時間就會
愈短，咁慳電效果就會更明顯啦。 

選擇合適乾衣模式 
先根據衣物質料分類，厚身衣物例如牛仔褲應該同薄身衣物例如內衣、
T 恤等分開， 之後選擇乾衣機嘅自動乾衣程序或濕度感應功能，分批烘
乾。咁做唔單止可以避免過度烘乾衣物、保護你嘅靚衫之餘，亦可以減
少不必要嘅電力消耗㗎！ 

清理過濾網就係咁簡單 
記得每次開機前後，都清理乾衣機嘅隔綿網，確保空氣流通順暢，咁做
可以有效保持乾衣機效率。隔綿網堵塞會令乾衣機嘅烘乾效率大降，拉
長乾衣時間會好嘥電㗎！ 

下載中電App並登入之後，可以喺App嘅右下角搵智能小助手
「超人中中」幫手解答以下事項相關嘅疑問，包括： 

• 查閱電費同應繳日期 
• 即時完成繳費 
• 查閱同比較用電量* 
• 開啟繳費提示 
• 更新賬單地址、電郵資料  

登入中電App之後，智能小助手「超人中中」唔使身份驗證，亦
唔使花時間等客戶服務員接聽，可以即時識別你嘅戶口資料，教
你使用我哋嘅服務。無論幾早定幾夜，佢都會隨時隨地解答你嘅
問題㗎！ 
 
超人中中咁幫得手，快啲下載中電App，登入中電One賬戶嚟體
驗一下啦。 
 
*只限智能電錶用戶

媽咪平時日頭做嘢好忙，去到夜晚先有時間交電費，同查返用咗
幾多電。喺處理以上事項嗰陣，如果有疑問，中電App有冇功能
可以解答到呢？ 


